Прифатени предлози за измена на договор за примарна здравствена заштита
Повикување за цели за превенција да биде писмо заверено во пошта, а не со повратници
по  барање на ЗПЛРМ
1. Во членот 12 точка 12 се менува и гласи : „ За користење на краткотрајни отсуства на лекарскиот тим над три дена да го извести писмено Фондот . За сите останати отсуства во текот на денот предвидени во Законот за работни односи, потребно е задолжително водење на кадрова евиденција со издавање  налог за оправдано отсуство од работа или пропусница од страна на одговорното лице на здравствената установа заведена во деловодната книга . 

2. Во членот 12 точка 13  по зборот „прегледот„ се додаваат зборовите „како и помошните дијагностички прегледи со ЕКГ и ЕХО( промена на прилог Б) 
3. Во членот 12 точка 16  по зборот „траење„ се додаваат зборовите „т.е матерјални картички кои  треба да се чуваат во здравствената установа„
4. Во членот 12 се додава нова точка 28 која гласи: „Избраниот лекар е обврзан да обезбедува здравствени услуги на осигурени лица кои сакаат да го изберат лекарот, независно од бројот на осигурени лица кои направиле избор кај матичниот лекар“
5. Во членот 12 се додава нова точка 29 која гласи: со цел да се обезбеди континуитет во издавање на боледувањето, избраниот лекар еден месец пред заминување во пензија или прекин на работен однос по било кој основ е должен да ги извести осигурениците кои се привремено спречени за работа поради болест.

6. Во членот 12 се додава нова точка 30 која гласи:  здравствената установа распределбата на кадарот да ја врши  со М-1 пријава на вработените во соодветната работна единица
7.Во ставот 2 од член 27 зборот пресметка се заменува со зборот спецификација.

Во членот 27 се додава нов став 3 кој гласи: во прилог на секоја спецификација здравствената установа задолжително доставува копија од потврдата издадена од подрачната служба на Фондот, копија од двојазичниот образец за престој или копија од електронската картичка за здравствено осигурување (EHIC).

Ставот 2 станува став 3.

8. Во членот 33 се бришат став  12 и 14.

9. Во членот 34 точката 7 која гласи “ Доколку избраниот лекар не пропишува лекови од Листата на лекови кои паѓаат на товар на Фондот по генеричко име на лекот за кој е утврден  референтна цена на лекот; “ се префла во член 35.
10. Во членот  34 точка 9  се бришат зборовите: „не го запази дијагностичкиот минимум и асолутна и релативнаспреченост“  а се доддаваат зборовите „доколку избраниот лекар не го почитува Правилникот и Критериумите за дијагностичките постапки и оцена на привремената спреченост за работа поради болест и повреди или потребат а за нега на болен член од потесното семејство“.
11. Во членот 34 точка 13 се менува и  гласи: “  Доколку здравствената установа не води  уредна кадрова евиденција согласно Законот за работни односи.
12. Во членот 34  се додава нова точка 18 која гласи: Доколку  не издаде потврда за наплатено учество-партиципација ( квитанција)

13. Во членот 35 точка 3 се менува и гласи: “  Доколку здравствената установа за користење на краткотрајни отсуства до 3 дена на лекарскиот тим предвидени во  Законот за работни односи,  не води  евиденција со издавање  налог за оправдано отсуство од работа (пропусница) и не ја евидентира во деловодна книга. 
14. Во членот 35 во точка 9 по зборот „документација„ се додаваат зборовите „во здравствен картон, амбулантски дневник, компјутер, дневник за интервенции и други евиденции„
15.  Во членот 35 се додава нова точка 18 која гласи :„Доколку здравствената установа не укаже здравствена услуга во итни акутни случаи на осигуреници кои се на одмор или се надвор од местото на живеење или за истата наплати дополнителни финансиски  средства„
16. Во членот 35  се додава нова точка 19 која гласи:  “Доколку на  аплицирана ампуларна терапија, на позадината на секој рецепт нема евидентирана дата на аплицирање  и потпис на пациентот„
17. Во членот 35 се додава нова точка 20 која гласи - Доколку здравствената установа не ја врши пресраспределбата на тимот со М1 образец за соодветната работна единица.
18. Во членот 35 да се додаде нова точка 21 која гласи: Доколку избраниот лекар одбива да пропишува потребен број на лекови на  рецепт за хронично болни.
19. Во членот 35 се додава нова точка 22 која гласи: Доколку здравствената установа работи спротивно  на договорните одредби за кои не е предвидена договорна казна согласно член 34 и 35.

20.Во насловот на членот 36 се бришат зборовите “во износ од една половина од месечна капитација од фиксен дел“.
21. Во членот 36 се додава нова точка 9 која гласи:„Доколку избраниот лекар не дава одјава и здравствениот картон на барање на осигуреното лице.
Да се променат членовите 15, 17 и да се дефинира судбината на листата Л, и соодветно да се смени членот на листата Л
